
PROPOSTA MODIFICACIÓN REGULAMENTO ELECTORAL FEGAN 

Proponse a modificación do apartado 7º do artigo 27 do Regulamento Electoral quedando 
redactado como segue: 

Artigo 27 

7. Se non se presentase ningunha candidatura ou non fose válida ningunha das 
presentadas realizarase pola comisión xestora unha nova convocatoria da asemblea xeral 
nun prazo de 7 días. 

Con ocasión desta nova convocatoria abrirase un novo prazo de cinco días hábiles para a 
presentación de candidaturas á Presidencia, aplicándose os mesmos requisitos, condicións e 
trámites de presentación, comprobación e proclamación previstos neste Regulamento. 

Se, finalizado este novo prazo, non se presentase ningunha candidatura ou ningunha das 
presentadas resultase válida, abrirase un prazo extraordinario dun mes para a presentación de 
candidaturas á Presidencia, computado desde o día seguinte á finalización do prazo anterior. 

Transcorrido este prazo dun mes sen que exista ningunha candidatura válida, o prazo 
extraordinario prorrogarase por un mes adicional, durante o cal poderán seguir presentándose 
candidaturas nas mesmas condicións e cos mesmos requisitos establecidos neste Regulamento. 

A presentación dunha candidatura durante calquera dos períodos extraordinarios determinará 
a aplicación dos trámites de comprobación, proclamación e, de ser o caso, reclamación e 
recurso previstos neste Regulamento. Unha vez proclamada definitivamente unha candidatura 
válida, continuarase o procedemento electoral desde o trámite correspondente e procederase á 
celebración da Asemblea Xeral para a elección da Presidencia nos termos establecidos neste 
Regulamento. 

Se, transcorridos na súa totalidade os dous períodos extraordinarios previstos nos parágrafos 
anteriores, non se presentase ningunha candidatura ou ningunha das presentadas resultase 
válida, a Xunta Electoral declarará esta circunstancia, logo da correspondente constatación da 
inexistencia de candidaturas válidas. 

A Xunta Electoral dará traslado inmediato do acordo e da documentación correspondente á 
Secretaría Xeral para o Deporte, para os efectos de que, no exercicio das competencias que lle 
atribúe a normativa deportiva aplicable, poida proceder á convocatoria dun novo proceso 
electoral para a renovación dos órganos de goberno e representación da Federación. 

Ata que se produza a toma de posesión dos novos órganos de goberno e representación, a 
Comisión Xestora continuará exercendo as funcións que lle correspondan conforme á normativa 
aplicable, sen prexuízo das decisións que poida adoptar a Secretaría Xeral para o Deporte no 
exercicio das súas competencias. 

 


